
КОМИ РЕСПУБЛИКАЛӦН ОЛАНПАС
Коми Республикалӧн Каналан Сӧветса депутатъясӧн депутат удж вӧчан юалӧмъяс серти Коми Республикаса ӧткымын оланпасӧ вежсьӧмъяс пыртӧм йылысь 
Примитӧма Коми Республикаса

Каналан Сӧветӧн                                           2015 вося косму тӧлысь 16 лунӧ

1 статья. Пыртны «Коми Республикалӧн Каналан Сӧветса депутатлӧн статус йылысь» Коми Республикалӧн Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4770 ст.; 7 №, 4911 ст.; 2008, 5 №, 205 ст.; 9 №, 426 ст.; 2009, 11 №, 171 ст.; 20 №, 351 ст.; 2011, 5 №, 87 ст.; 14 №, 346 ст.; 23 №, 606 ст.; 2012, 7 №, 172 ст.; 31 №, 694 ст.; 63 №, 1549 ст.; 2013, 5 №, 101 ст.; 17 №, 337 ст.; 2014, 33 № , 678 ст.) татшӧм вежсьӧмъяс:

1. 5 статьяын:

1) 1 юкӧнса мӧд абзац киритны;

2) 2 юкӧнын «20» лыдпас вежны «10» лыдпасӧн;

3) 3 юкӧнын:

а) медводдза сёрникузяын «, а сідзжӧ депутатъяс, кодъяс пыр вӧчӧны ассьыныс уджсӧ профессиональнӧй подув вылын комитетъясын,» кывъяс киритны;

б) мӧд сёрникузяын «Каналан Сӧветын пыр вӧчӧны ассьыныс уджсӧ профессиональнӧй подув вылын либӧ» кывъяс киритны;

в) нёльӧд сёрникузясӧ киритны;

4) 4 юкӧн гижны тадзи:

«4. Комитетын профессиональнӧй подув вылын депутат удж вӧчан инӧдсӧ сетӧны «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 11 статьяса 2 пункт подув вылын кандидатъяслӧн быд списокӧ пырысь депутатъяс пиысь ӧтилы, кодъясӧс лэдзӧмаӧсь Каналан Сӧветын депутат мандатъяс юклӧм дорӧ да кодъяс оз уджавны тайӧ статьяса 3 юкӧнын индӧм чинъясын. 
Тайӧ юкӧнлӧн медводдза абзацса положениеяссӧ збыльмӧдӧны фракцияӧн примитӧм помшуӧм подув вылын, кутшӧмӧс ыстӧны Каналан Сӧветса Веськӧдлысьлы да кытчӧ пырӧ сы лыдын кадпас, корсянь фракцияса депутатъяс пиысь ӧти кӧсйӧ заводитны пыр уджавны комитетын профессиональнӧй подув вылын. 
Индӧм юалӧм серти Каналан Сӧветса Веськӧдлысь йӧзӧдӧ тшӧктӧм, кӧні индӧны кадпас, корсянь депутат заводитӧ пыр уджавны комитетын профессиональнӧй подув вылын, кутшӧмӧс индӧны фракциялӧн помшуӧм подув вылын, а сэк, кор индӧма тайӧ юкӧнса нёльӧд абзацын, - Коми Республикаса республиканскӧй сьӧмкуд йылысь Коми Республикаса вына оланпасӧ лӧсялана стӧчмӧдӧмъяс пыртӧм йылысь вынсялӧм Коми Республикаса оланпас подув вылын.»;

5) содтыны татшӧм сюрӧса 41 юкӧн:

«41. Депутатъяслӧн лыдыс кӧ, кодъяс тайӧ статьяса 3 да 4 юкӧнъяс серти пыр вӧчӧны ассьыныс уджсӧ профессиональнӧй подув вылын, лоӧ унджык тайӧ статьяса 2 юкӧнын индӧм депутатъяс лыдысь, Каналан Сӧветса Веськӧдлысь примитӧ тайӧ статьяса 2 юкӧнӧ лӧсялана стӧчмӧдӧмъяс пыртӧм йылысь оланпас бала, а сідзжӧ «Коми Республикаын сьӧмкуд система да сьӧмкуд удж йылысь» Коми Республикаса Оланпаслӧн 76 статьяын индӧм пӧрадок серти пыртӧ Коми Республикаса республиканскӧй сьӧмкуд йылысь Коми Республикаса оланпасӧ стӧчмӧдӧмъяс пыртӧм йылысь оланпас бала, кӧні пасйӧма ӧнія финансӧвӧй воын Коми Республикаса олӧмӧ пыртысь (бӧрйӧм) канму власьт органъяслӧн удж вылӧ рӧскодсӧ лӧсялӧмӧн содтӧм.».
2. 8 статьяса 7 юкӧнын «гражданскӧй» кыв бӧрын содтыны «, административнӧй» кыв.

3. 81 статьялӧн 1 юкӧнса 2 пунктын «сделка ыдждаыс кӧ депутатлӧн да сылӧн гӧтырлӧн (верӧслӧн) бӧръя куим вося ӧтувъя чӧжӧсысь ыджыдджык, мый вӧлі сделка водзвылын, да сьӧм босьтан источникъяс йылысь, мыйяс тшӧт весьтӧ вӧлі вӧчӧма сделкасӧ» кывъяс вежны «кутшӧмӧс сійӧ, сылӧн гӧтырыс (верӧсыс) да (либӧ) тыр арлыдтӧм челядьыс вӧчисны юӧр сетан во водзвывса календарнӧй во чӧжӧн (водзӧ  - отчётнӧй кадколаст), татшӧм сделкаяслӧн ӧтувъя мындаыс кӧ ыджыдджык тайӧ мортлӧн да сылӧн гӧтырлӧн (верӧслӧн) бӧръя куим вося ӧтувъя чӧжӧсысь, мый вӧлі отчётнӧй кадколаст водзвылын, да сьӧм босьтан источникъяс йылысь, мыйяс тшӧт весьтӧ вӧлі вӧчӧма сделкасӧ» кывъясӧн. 

4. 9 статьяса 1 юкӧнын «либӧ уна мандата» кывъяс киритны. 
5. 22 статьялӧн 4 юкӧнса коймӧд сёрникузясӧ гижны тадзи: «Индӧм рӧскод бергӧдан пӧрадокыс индыссьӧ Каналан Сӧветса Веськӧдлысьӧн Коми Республикаса оланпастэчасӧн индӧм положениеяссӧ тӧд вылын кутӧмӧн йӧз серти, кодъяс уджалӧны Коми Республикаса канму чинъясын.».
6. 24 статьяын:

1) 1 да 2 юкӧнъяс гижны тадзи:

«1. Транспорт рӧскодсӧ бергӧдӧны ӧти мандата бӧрйысян кытш  серти бӧрйӧм депутатлӧн бӧрйысян кытшын, а ӧтувъя бӧрйысян кытш серти бӧрйӧм депутатлы — фракцияӧн индӧм мутасын. 
Транспорт рӧскодсӧ, мый йитчӧма Каналӧн Сӧветлӧн либӧ сылӧн органъяслӧн чукӧртчылӧмъясын, Каналан Сӧветлӧн удж серти нуӧдан мероприятиеясын депутатлӧн участвуйтӧмкӧд, бергӧдӧны депутатлысь бӧрйысян кытш мудор либӧ депутатлы фракцияӧн индӧм мутас вылӧ видзӧдтӧг. 

2. Транспорт рӧскод, ветлӧм-мунӧм серти мукӧд рӧскод, а сідзжӧ официальнӧй делегация залъясын депутатъясӧс могмӧдӧм серти рӧскод бергӧдан пӧрадоксӧ индӧ Каналан Сӧветса Веськӧдлысь Коми Республикаса оланпастэчасӧн индӧм положениеяссӧ тӧд вылын кутӧмӧн йӧз серти, кодъяс уджалӧны Коми Республикаса канму чинъясын.»;
2) 3 юкӧнын «транспортӧн могмӧдӧм да Коми Республика мутасын официальнӧй делегация залъясын могмӧдӧм вылӧ инӧд» кывъяс вежны «тайӧ статьяын индӧм гарантияяс» кывъясӧн.
2 статья. Пыртны «Коми Республикаса торъя канму чинъясын уджалысь йӧзлы канмусянь гарантияяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 11 №,  4601 ст.; 2007, 1 №, 4658 ст.; 2008, 5 №, 205 ст.;  211 ст.; 9 №, 412 ст.; 11 №, 599 ст.; 2009, 7 №, 83 ст.; 11 №, 173 ст.; 17 №,  284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; № 37, 840 ст.;  44 №, 1019 ст.; 2011, 5 №, 97 ст.; 14 №, 344 ст.; 47 №, 1337 ст.; 2012, 7 №,  173 ст.; 21 №, 470 ст.; 31 №, 694 ст.; 34 №, 781 ст.; 70 №, 1801 ст.; 2013, 11 №, 218 ст.; 17 №, 354 ст.; 37 №, 708 ст.; 41 №, 800 ст.; 2014,  8 №, 97 ст.; 26 №, 492 ст.; 35 №, 723 ст.) татшӧм вежсьӧмъяс.
1. 1 статьяса 1 юкӧнын:

1) 5 пунктын «(коді пыр уджалӧ профессиональнӧй подув вылын)» кывъяс киритны;

2) 6 пункт киритны. 

2. Коми Республикаса канму чинъясын уджалысь йӧзӧс сьӧмӧн ошкӧм мындаын, мый вынсьӧдӧма индӧм Оланпасӧн (1 содтӧдын):
1) 5 позицияын «(коді пыр уджалӧ профессиональнӧй подув вылын)» кывъяс киритны;

2) 6 позиция киритны. 

3. Коми Республикаса канму чинъясын уджалысь йӧзӧс быдтӧлысся сьӧмӧн ошкӧм мындаын, мый вынсьӧдӧма тайӧ Оланпасӧн (2 содтӧдын): 

1) 5 позицияын «(коді пыр уджалӧ профессиональнӧй подув вылын)» кывъяс киритны;

2) 6 позиция киритны.
3 статья. Пыртны «Коми Республикаса Каналан Сӧвет йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 44 №, 1023 ст.; 2011, 36 №, 913 ст.; 2012, 31 №, 694 ст.; 2013, 5 №, 110 ст.; 11 №, 232 ст.; 32 №,  592 ст.; 2014,  27 №, 519  ст.) татшӧм вежсьӧмъяс:
1. 14 статьяса 6 юкӧнӧ содтыны татшӧм сюрӧса мӧд сёрникузя: «Комитетса веськӧдлысь пыр уджалӧ профессиональнӧй подув вылын.».

2. 15 статьяса 5 юкӧнӧ содтыны татшӧм сюрӧса мӧд сёрникузя: «Пыр уджалысь комиссияса веськӧдлысь пыр уджалӧ профессиональнӧй подув вылын.».

3. 17 статьяса 1 юкӧнын «либӧ уна мандата» кывъяс киритны.
4 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти, сэтшӧм положениеяс кындзи, кутшӧмъяс серти индӧма мӧд вынсялан кадколаст. 

Тайӧ Оланпасын 1 статьялӧн 2 пунктса положениеяс вынсялӧны 2015 вося кӧч тӧлысь 15 лунсянь.

Тайӧ Оланпаслӧн 1 статьяса 1 пункт, 2 да 3 статьяясса положениеясӧн вӧдитчӧны Коми Республикаса Каналан Сӧвет серти, кодӧс бӧръясны тайӧ Оланпас вынсялӧм бӧрын. 
Коми Республикаса Юралысь  




      В.М. Гайзер
Сыктывкар

2015 вося косму тӧлысь 27 лун

